
منابع امنيتی: طالبان ۱۲ محافظ بند 

کمال خان را کشته اند

یک منبع امنیتی در نیمروز می گوید که در حملۀ طالبان 

این  چهاربرُجک  ولسوالی  در  خان  کمال  برق  بند  بالای 

ولایت، ١٢ محافظ این بند و یک طالب کشته شده اند.

این منبع که خواسته نامی از وی ذکر نشود، به آژانس خبری 

پژواک گفته است که طالبان، شب گذشته حملۀ وسیعی را 

بالای تأسیسات »بند کمال خان« انجام دادند.

بند  محافظت  که  پولیس  درگیری ١٢  این  در  او،  گفته  به 

کمال خان را به عهده داشتند، کشته شدند. 

شده  کشته  نیز  طالب  یک  درگیری،  این  در  که  گفت  وی 

است.

امنیتی  مسئولان  نظر  تا  نموده  تلاش  پژواک  خبرنګاران 

ولایت نيمروز را داشته باشد؛ اما موفق به اين کار نشده اند.

در همین حال، جگرن محمد رضا رضایی مسئول مطبوعات 

لوای ٤ قول اردوى ٢١٥ میوند مستقر در ولسوالی دلارام 

ولسوالی  در  امنیتی  رویداد  یک  در  که  است  گفته  نیمروز 

خاشرود، پنج مخالف مسلح دولت کشته شده اند.

آغاز  »میوند ٢٠«  نام  تحت  که  عملیات  دراین  او،  گفته  به 

شده، تا به حال ٥ طالب مسلح کشته شده و ٧ تن دیگر 

زخم برداشته اند.

الله یک تن از قوماندان  موصوف افزوده است: »ملا سیف 

کلیدی طالبان، شامل کشته شده گان می باشد«.

او همچنان خاطر نشان کرده است که در این عملیات »قریه 

لندی« در منطقه منار خاشرود از وجود طالبان  پاکسازی 

گردیده است.

کتاب 

Add a book to your life

له پاکستاني زندانونو د طالب 

چارواکو ازادېدل به د سولې له 

خبرو سره مرسته وکړي

د سوېل ختيځو ولايتونو مخور: جګړه دې د بين الافغاني 

خبرو له لارې پای ته ورسول شي

یو  ولایتونو  خوست  او  لوګر  پکتیکا،  پکتیا،  د 

فعالانو  مدني  او  مشرانو  قومي  علماوو،  شمېر 

او  دولت  له  کې  ترڅ  په  غونډې  یوې ګډې  د 

د دولت له وسله  والو مخالفينو وغوښتل چې 

د بین الافغاني مذکراتو له لارې په هېواد کې 

روانې جګړې ته د پای لار ولټوي.

دا غونډه پرون په ګردېز ښار کې جوړه شوې وه.

د پکتیا والي شمیم خان کټوازي په افغانستان 

کې د جګړې بندېدو او د سولې په ټینګښت 

اغېزناک  رول  مشرانو  قومي  او  علماوو  د  کې 

وباله.

مولوي  ريیس  شورا  علماوو  د  ولایت  پکتیا  د 

د  کې  افغانستان  په  حق بیان  خواجه الدین 

روانې جګړې د پای ته رسېدو لپاره د حل لارې 

د موندلو په هدف په مسکو کې له جوړې شوې 

غونډې د ملاتړ ترڅنګ پر طالبانو غږ وکړ چې 

بین الافغاني مذاکراتو ته لاره هواره کړي.

پکتیا  د  لیک  پرېکړه   ماده  ییز   ۱۱ غونډې  د 

ولایت د حج او اوقافو د ريیس مولوي عبدالغفور 

له  خوا ولوستل شو چې په ځینو برخو کې یې 

راغلي: »هر هغه څوک چې د سولې لپاره په هر 

عنوان خنډ جوړوي، په کلکه  یې غندو، د هېواد 

دننه او بهر چې کومې غونډې ترسره شوې دي، 

د ټولو ملاتړ کوو، د جنګ له ښکېلو خواو غواړو 

د  څو  تر  ونه  اوسي،  خنډ  لپاره  سولې  د  چې 

اوربند له لارې مذاکراتو ته لاره هواره شي«.

هم  ګاونډيو  له  مخورو  زون  ختيځ  سوېل  د 

له  نظر  د  منځ  تر  افغانانو  د  چې  وغوښتل 

افغان  له  او  کوي  نه  ګټنه  ناوړه  دې  اختلافه 

سولې سره دې مرسته وکړي.
5 مخ

د سولې لپاره د خلیلزاد 

نوې هڅې
امريکا  له افغانستانه د ولسمشريزو 

ټاکنو د ځنډولو پر غوښتنې غور کوي

د ټاکنو ځنډ، موقت حکومت او بل هر 

ګام د سولې لپاره اخیستل کېدای شي

۳ مخ2 مخ2 مخ

بلخ کې پر ۱۲۰۰ مالدارانو د 

مرستې د وېش لړۍ پيل شوه

پر  خوا  له  پروګرام  ملي  مالدارۍ  او  باغدارۍ  د  کې  بلخ 

شوه. پيل  لړۍ  وېش  د  مرستې  د  مالدارانو  تنو   ۱۲۰۰

شمال زون کې د باغدارۍ او مالدارۍ ملي پروګرام عمومي 

مسوول فهيم جباري د يادو مرستو د وېشلو په پروګرام کې 

پر  کې  ولايتونو  پنځو  په  شمال  د  به  کال  سږ  چې  وويل 

شاوخوا ۴۳۰۰ مالدارانو باندې دغه مرستې ووېشل شي.

د  مرستو کې حيواني خواړه،  په دغو  زياته کړه چې  هغه 

شيدو لوشلو ماشينونه، حيواني درمل او د طويله خانو د 

وسايل شامل دي. پاک ساتلو  او  جوړولو 

نوموړی همدا راز ويلي چې هر مالدار سره د مرسته شوې 

بستې ارزښت لس زره افغانۍ دی، چې بلخ ولايت کې به 

۱۲۰۰ تنه مالداران تر پوښښ لاندې ونيول شي.

د جباري په خبره، دغه مرستې به د بلخ په اتو ولسواليو کې 

پر مالدارانو ووېشل شي او زياته يې کړه  چې نور مالداران 

او ولسوالۍ به راتلونکی کال تر پوښښ لاندې ونيول شي.

۳

د حکومت له مخالفت سره سره؛ د سولې لپاره د ولسمشريزو 

ټاکنو د ځنډ خبر له هرکلي سره مخ شوی دی

Blackwater

په کتاب کې د یادې 

کمپنۍ په بشر ضد 

فکـر او کار، ماموریت او 

مدیریت له السلوادوره 

نیولې تر چیلي، 

نیکاراګوا، عراق او 

افغانستان پورې بحث 

شوی دی. 



د ټاکنو ځنډ، موقت حکومت 

او بل هر ګام د سولې لپاره 

اخیستل کېدای شي
رپـوټ  هغـه  ورځپاڼـې  ژورنـال  سـټریټ  وال  د 

بحثونـه را پورتـه کـړي چـې پکـې ویـل شـوي، 

د امریـکا حکومـت ښـایي پـه افغانسـتان کـې 

د سـولې خـبرو د بریالیتـوب لپـاره لـه افغـان 

کال  راتلونکـي  د  چـې  وغـواړي  حکومتـه 

یـادې  وځنـډ    وي.  انتخابـات  ولسـمشرۍ  د 

ورځپاڼـې لیکلي، یو شـمېر امريکايـي چارواکي 

وېـره لـري چې د ښـاغلي خلیلزاد لـه لوري پیل 

شـوې د سـولې هڅـې ممکـن لـه افغـان ټاکنـو 

سره د ملـو لانجـو او اوږدې سـیاسي ترينګلتیـا 

لـه املـه شـنډې شي. دا چـې خلیلزاد تر اوسـه 

دې  پـه  ورځپاڼـې  نـه،  کـه  کـړې  غوښـتنه  دا 

اړه څـه نـه دي ویـلي. ارګ بیـا دغـه رپـوت تـه 

غبرګـون ښـودلی او ویلي یې دي چـې خلیلزاد 

داسـې کومـه غوښـتنه نـه ده کړې. د ولسـمشر 

یـو سـلاکار فضل محمـود فضـلي ویـلي: »دلته 

د اسـاسي قانـون له مخې واک لېـږدول کېږي. 

مـوږ تـه بـل هېـڅ هغـه وړاندیـز د منلـو نـه دی 

چـې د افغانسـتان لـه اسـاسي قانونـو سره ټکـر 

کـې وي«. 

لومـړی  افغانسـتان  چـې  ده  دا  پوښـتنه  اوس 

سـولې تـه اړتیـا لـري او کـه ټاکنـو تـه؟ دغـه راز 

سـوله د ټاکنـو لـه ځنـډ سره څه اړیکه لـري؟ دا 

ځنـډ بایـد څومـره او څنګـه وي؟ 

امریکايي بنسـټونه وايي نیم افغانسـتان د وسله 

والـو مخالفینـو پـه لاس کـې دی او پـه نیـم نـور 

کـې هـم مخالفیـن لـږ او ډېـرې سـتونزې پیـدا 

د  کـې  یـو حالـت  داسـې  پـه  نـو  کولـی شي، 

رښـتینو او قانوني ټاکنو بحث مسـخره دی. موږ 

د ولـي جرګـې ټاکنـې ولیدلې چې د رسـمي 

شـمېرو لـه مخې شـاوخوا څلـور میلیونه کسـانو 

پکـې برخـه اخیسـتې او له شـک پرته چې سـم 

نیـم یـې جعـل دی او پـه دې ډول یـوازې دوه 

میلیونـه کسـانو پـه ټاکنـو کـې بـرخ اخیسـتې 

ده. پـه یـو داسـې هېـواد کـې چـې څـه بانـدې 

دېـرش میلیـون کسـان پکـې اوسـیږي او یوازې 

دوه میلیونـه یـې پـه ټاکنو کې برخه اخیسـتلی 

شي، ټاکنـې بـې مانا دي. که حالت همداسـې 

وي، راتلونکـی پسرلـی بـه ناامنـي لا زیاتـه وي 

او ټاکنـې بـه تـر دې لـه سـرو خنډونـو سره مخ 

وي.

ټینـګار  ټاکنـو  داسـې  پـه  حکومـت  کـه  اوس 

کـوي، نـو دا بیـا یـوازې د قـدرت د دوام لپـاره د 

دوی د جوړ شـوي پلان د عملي کېدو غوښـتنه 

ده. مـوږ  دا نـه وایـو چـې ټاکنـې دې پرتـه لـه 

شرطـه وځنـډول شي. کـه سـوله کیـږي، کـه د 

سـولې یـوه بریالـۍ پروسـه روانـه وي او ټاکنـې 

پـرې نـاوړه اغېـز کـوي، بایـد ټاکنـې وځنـډول 

شي. زمـوږ لومړیتـوب ټاکنـې نـه، حتـی زمـوږ 

لومړیتـوب د اسـاسي قانـون عمـلي کـول نـه، 

بلکـې زمـوږ اوسـنی لومړیتـوب ژونـد دی چـې 

سـوله یې په خوندي کېدو کې مرسـته کوي. د 

مـلي یـووالي حکومـت خپله د قانـون ۹۶ مادې 

نقـض کـړې، نو دوی چـې د قانون خـبره کوي، 

ځـان مسـخره کوي. 

کـه سـوله کیـږي او کومـه پټـه معاملـه نـه وي، 

پـکار ده چـې ټاکنـې وځنـډول شي، څـو وسـله 

وال طالبـان هـم پکـې برخـه واخـلي. ان کـه د 

دې چـارې لپـاره د لنډمهالـه حکومـت اړتیا هم 

بایـد سـوله وکـړو،  بایـد جـوړ شي. مـوږ   وي، 

جګـړه ختمـه کـړو، لـه هغـه وروسـته بـه قانـون 

هـم عمـلي کـوو او بیا بـه قانوني حکومـت ولرو. 

لـه سـولې پرته قانون، د قانـون واکمني، ټاکنې 

او حکومتـولي د خلکـو د سـتونزو لـه حـل کولو 

سره هېـڅ مرسـته نـه کوي.

2 مسیر

دریــــځ

د ټرمپ په اداره کې پر دې بحث روان دی 

چې د راتلونکي کال ولسمشريزو ټاکنو د 

ځنډولو لپاره پر افغان حکومت فشار راوړي 

او که نه. د دغه بحث د ګډونوالو په وينا، 

څو دوی له طالبانو سره د خبرو له لارې 

په افغانستان کې اوولس کلنه جګړه پای 

ته ورسوي.

دغه کسان وايي چې پر دې سربېره امريکا 

انتخابونو هم غور کوي. دا د  نورو  پر څو 

سياسي  يوې  د  لپاره  ختمولو  د  جګړې 

حللارې د موندلو په برخه کې د ټرمپ د 

ادارې عجله ښيي. دا اوږده جګړه د امريکا 

دريو ولسمشرانو ته يو سرخوږی و.

کال  راتلونکي  د  چې  وايي  کسان  دغه 

طرحه  ځنډولو  د  ټاکنو  ولسمشريزو  د 

ځانګړي  امریکا  د  لپاره  خبرو  سولې  د 

کړې  وړاندې  خليلزاد«  »زلمي  استازي 

ده. که دا کار وشي، نو دا به په افغانستان 

په ښکاره  سره  هغې ډيموکراسۍ  له  کې 

اوږدې مودې  له  امريکا يې  ټکر وي چې 

اوسه په دې  تر  راهيسې ډنډورې غږوي. 

اړه د زلمي خلیلزاد دفر څه نه دي ويلي. 

خو يو مهم لوبغاړی »افغان ولسمشر اشرف 

غني« ښايي د دې طرحې مخالفت وکړي. 

لپاره  کلونو  نورو  پنځو  د  غواړي چې  دی 

هارون  وياند  ولسمشر  د  شي.  ولسمشر 

پروسه  »ډيموکراتيکه  وويل:  چخانسوري 

او  ارادې  له  افغانانو  د  وکړي.  تداوم  بايد 

کې  قانون  اساسي  په  چې  پرته  خوښې 

صراحت لري، پرته بله هره طرحه د منلو 

وړ نه  ده.«

وروستيو  د  اونۍ  تېره  غني  ولسمشر 

پارلماني ټاکنو په هکله د خبرو پر مهال پر 

دې ټينګار وکړ چې ولسمشريزې ټاکنې به 

له مهالوېش سره سمې د راتلونکې اپرېل 

په شلمه ترسره شي. ده وويل: »خلک به 

د ازادو، شفافو او سرتاسري ټاکنو له لارې 

خپله راتلونکې رهبري وټاکي«.

ځنډولو  د  ټاکنو  د  حکومت  افغان  پر  که 

لپاره فشار راوړل شي، نو شونې ده چې د 

کابل او واشنګټن ترمنځ په اړيکو کې درز  

پيدا کړي؛ ځکه دا چې افغان حکومت د 

امريکا مالي او پوځي مرستو ته اړ دی، نو د 

ټرمپ اداره پرې د فشار ډېره مهمه وسيله 

لري، خو وروستۍ پرېکړه به افغان مشران 

کوي، دوی به بيا انګېري چې امريکا يې تر 

خوږ ګوتې نيي.

ټاکنو  د  خبرې  ګونګې  سره  طالبانو  له   

ځينې  شي.  کېدای  دليل  ځنډولو  د 

امريکايي چارواکي وېره لري چې سياسي 

ګډوډۍ  او نا ارامۍ چې په افغانستان کې 

پورته کېږي،  را  وروسته  ټاکنو  تر هر ځل 

د سولې خبرې چې ښاغلی خليلزاد يې 

د پيلولو هڅې کوي، ټکنۍ يا هم خرابې 

کړي. 

وروسته  ځنډ  کلن  ترڅو  حکومت  افغان 

په  کړې.  سره  تر  ټاکنې  جرګې  ولي  د 

کابل کې د والسټريټ ژورنال د دفر مشر 

دا توضېح کوي چې ولې په جګړه ځپلي 

افغانستان کې د امريکا په ملاتړ د سولې د 

خبرو لپاره دا وخت مهم دی. 

کې  کابل  په  وايي؛   چارواکي  امريکايي 

سياسي پروسې ته د طالبانو د ژر راوستلو  

دغې  د  خو  کوي،  غور  هم  لارو  نورو  پر 

ته  دوی  هم  لا  لپاره  بيولو  مخ  پر  پروسې 

پکار ده چې د سيالو ډلو ترمنځ ګډ تفاهم 

ته زمينه برابره کړي. د طالبانو وياند او په 

قطر کې د دوی سياسي استازي په دې 

تړاو خبرو ته حاضر نه  شول.

ولسمشر ټرمپ په افغانستان کې د امريکا 

را  پوښتنې  مهال  داسې  هکله  په  رول  د 

پورته کړې دي چې تېر کال يې په ډېر اب 

و تاب د افغانستان لپاره خپله سټراټېژي 

اعلان کړه او په افغانستان کې يې د امريکا 

د سرتېرو شمېر ۱۵۰۰۰ تنو ته لوړ کړ. د 

دغو بحثونو ګډونوالو والسټريټ ژورنال ته 

ويلي دي؛ خليلزاد خپلو همکارانو ته ويلي 

يوه ښکاره  د  ته  ټرمپ  دي چې ولسمشر 

شپږو  له  ښايي  کول  وړاندې  پرمختګ 

مياشتو تر يوه کال پورې وخت ونيي.

پخوانۍ امريکايي ډيپلوماته »رابين رافېل« 

چې کلونه کلونه یې په سويلي اسيا کې 

عجلې  د  »خليلزاد  وايي:  دی،  کړی  کار 

سړی دی«.

خليلزاد تېره يکشنبه له افغان چارواکو او 

خبره  ځنډولو  د  ټاکنو  د  سره  سياستوالو 

ساړه  له  يې  طرحه  دغه  خو  کړه؛  مطرح 

هرکلي سره مخ شوه. 

له ځنډولو  ټاکنو  د  چارواکو  افغان  ډېری 

د  خپله  خو  دی،  کړی  مخالفت  سره 

ځينې  کې  حکومت  په  غني  ولسمشر 

کسان د دغه پلان ننګه کوي. يو جګپوړي 

افغان چارواکي وال سټريټ ژورنال ته ويلي 

دي چې که د سولې د توافق امکان وي، 

نو دی د ټاکنو له ځنډولو سره مخالفت نه 

کوي.

د  ته  »سولې  وايي:  چارواکی  دغه 

ټاکنې  وکړي.  انعطاف  بايد  لپاره  رسېدو 

)ولسمشريزې( تر سولې ډېرې مهمې نه 

دي«.

د لوېديځ يو ډيپلومات وايي؛ بله بديله لاره 

چې بحث پرې شوی دا ده چې ټاکنې به 

پر خپل وخت وشي، خو نوی حکومت به 

تر هغې پورې وي چې طالبان او ښکېلې 

ډلې د يوه ائتلافي حکومت پر جوړولو سلا 

شي.

بله لاره دا ده چې لويه جرګه را وبلل شي، 

حکومت  موقت  نوی  به  جرګه  لويه  دغه 

ښکېلې  به  کې  وخت  ورته  په  وټاکي، 

خواوې د جګړې د پای ته رسولو لپاره پر 

پلان کار کوي. د پخواني ولسمشر حامد 

د  واکمنان  افغان  ډېری  په شمول  کرزي 

لويې جرګې له لارې ټاکل شوي دي. 

وروسته تر هغې چې د روان کال په لومړيو 

کې د طالبانو د پرمختګونو په پڅولو کې د 

امريکا پوځي هڅې پاتې راغلې، د ټرمپ 

ادارې له طالبانو سره مخامخ خبرې اترې 

د  ټرمپ  د  لپاره  افغانستان  د  کړې.  پيل 

سټراټېژۍ يو کال کېږي، خو مثبتې پايلې 

يې بېخي کمې دي. 

له ۲۰۱۵ ز کال راهيسې »د افغانستان د 

)سيګار(  اداره«  ځانګړې  څار  د  بيارغونې 

په افغانستان کې پر ولسواليو د دولت د 

اوس  ارزوي،  معلومات  هکله  په  کنټرول 

ولسواليو  ډېرو  پر  دولت  وخت  هر  بل  تر 

کنټرول نه لري. د غني حکومت د خپلو 

لګښتونو ډېره برخه له امريکا او نورو مرسته 

دغو  د  کوي.  لاسه  تر  هېوادونو  کوونکو 

افغان  د  کال  هر  ډالر  ميلياردونه  مرستو 

امنيتي ځواکونو پر روزنې او تجهيز لګېږي. 

د تېرې مياشتې پارلماني ټاکنو پر مهال 

وکړل،  بريدونه  مرکزونو  پر  رايو  د  طالبانو 

پرانيستل  سره  ځنډ  په  مرکزونه  ځينې 

شول او د ټاکنو په پروسه کې ګڼې نورې 

ستونزې وې. دې خپله د ټاکنو د پروسې 

د  روان پسرلي کې  را  په  او  د مشروعيت 

ولسمشريزو ټاکنو د سم ترسره کولو لپاره د 

ولسمشر غني د وړتيا په هکله پوښتنې را 

ولاړې کړې دي. په تېره بيا چې په پسرلي 

زور  جګړه  کې  افغانستان  په  معمولاً  کې 

اخلي. 

دا  سره  چارواکو  افغان  او  امريکا  له  دې 

اندېښې پيدا کړې دي چې ولسمشر ټرمپ 

به چې دويمې دورې د ولمسشرۍ ټاکنيزو 

سياليو ته چمتووالی نيي، د سويلي اسيا 

لپاره خپله سټراټېژي پرېږدي. 

په کابل کې د افغانستان د سياسي چارو 

يو شنونکی وايي: »فکر نه کوم چې ټرمپ 

نوماند  ځان  مهال  داسې  ځلي  بيا  دې 

تر  اوباما  د  کې  افغانستان  په  چې  کړي 

ځواکونه  امريکايي  ډېر  وختونو  وروستيو 

پراته وي، خو پر دې نه پوهېږي چې موږ 

دغلته څه کوو.«

له  خليلزاد  د  درلودو  عجلې  همدې 

ده.  کړې  مرسته  سره  هڅو  حيرانوونکو 

خليلزاد په افغانستان او عراق کې د امريکا 

سفير و او دا نوې دنده يې په سپټمبر کې 

پيل کړه. 

ويل کېږي چې خليلزاد به راتلونکې اونۍ 

په دوحه کې له طالب مشرانو سره وګوري. 

دا خبره هغو کسانو وال سټريټ ژورنال ته 

کړې چې د خليلزاد د سفرونو په تړاو ورسره 

همدارنګه  کسان  دغه  دي.  شوې  خبرې 

وايي چې خليلزاد به په دوبۍ کې هم له 

طالبانو سره وګوري. 

طالب  جګپوړي  پخواني  هغه  ځينې  تازه 

چارواکي چې په ګواتنامو کې يې زندان 

تېر کړی دی، هم د طالبانو د قطر دفر 

دغه  د  سره  دې  له  دي.  شوي  غړي 

غربي  دی.  شوی  زيات  څه  يو  وزن  دفر 

خبره  کسانو  دغو  د  چې  وايي  چارواکي 

طالب  پر  کې  پاکستان  او  افغانستان  په 

مشرانو اغېز لري. 

او په ۲۰۱۵ ز  تنه دي  دغه کسان پنځه 

کال کې له ګوانتنامو د امريکايي سرتېري 

بدل  په  پرېښودلو  د  برېګډال«  »بورېس 

امريکايي سرتېری  ياد  کې خوشي شول. 

طالبانو نيولی و. په دوی کې د طالبانو د 

واکمنۍ لوی درستيز »محمد فاضل« هم 

دی. په ده کې دا وړتيا شته چې د طالبانو 

پوځي برخه د سولې خبرو ته کېنوي.

په راتلونکي کې په افغانستان کې د امريکا 

د پوځي حضور څرنګوالی او د اشرف غني 

له حکومت سره له خبرو د طالبانو انکار، د 

سولې د خبرو اترو پر وړاندې خنډونه دي. 

اشرف غني ويلي دي چې له طالبانو سره 

پرته له شرطونو خبرو ته کېني، خو طالبانو 

تل دا وړانديز رد کړی او د ده حکومت يې 

د امريکايانو لاسپوڅی بللی دی. 

دې  له  چې  چارواکي  امريکايي  يوه 

جرياناتو خبر دی، وال سټرټيټ ژورنال ته 

ويلي دي: »خليلزاد ځکه د ټاکنو د ځنډولو 

د  طالبانو  له  چې  کړې  وړاندې  طرحه 

سولې د اساسي خبرو انګېزه پيدا کړي او 

ښايي دا د سولې د خبرو يوه برخه وي.« 

يو  پر  تړاو  په  سره  ځنډولو  له  ټاکنو  د 

دغه  دي.  شوي  بحثونه  هم  انتخاب  بل 

بن  د  کې  کال  ز   ۲۰۰۱ په  انتخاب 

کنفرانس غونډې يو کنفرانس رابلل دي. 

په بن کنفرانس کې تر طالبانو وروسته په 

کابل کې د حکومت پر جوړښت بحث او 

موافقه وشوه. خو دا ځل به د کنفرانس په 

مېزونو کې طالب استازي هم حاضر وي. 

مهم  خليلزاد  هم  کنفرانس کې  په  بن  د 

رول درلود. 

که له يوې خوا خليلزاد د ټاکنو پر ځنډولو 

لګيا دی، نو بل لوري امريکايي چارواکي 

کال  راتلونکي  د  سره  غني  اشرف  له 

ولسمشريزو ټاکنو ته پر چمتووالي بوخت 

دي. 

جګپوړی  يو  امريکا  د  کې  افغانستان  په 

پر  تمرکز  ټول  »زموږ  وايي:  چارواکی 

ولسمشريزو ټاکنو دی، موږ دغو ټاکنو ته 

ځانونه چمتو کوو«.

امريکا  له افغانستانه د ولسمشريزو ټاکنو 
د ځنډولو پر غوښتنې غور کوي

د ټاکنو خپلواک کمېسیون وايي، د کندوز 

په ګډون ممکن د یو شمېر نورو ولایتونو رایې 

بیا وشمېرل شي.

دغه کمېسیون وايي، د یو شمېر نورو مرکزونو 

په اړه جدي شکایتونه موجود دي چې ممکن 

رایې یې بیا وشمېرل شي.

د دغه کمېسیون مرستیال ویاند میرزامحمد 

د  چې  ویلي  ته  راډيو  ازادي  پرست  حق 

کندوز ولایت د ټاکنیزو مرکزونو په اړه زیات 

شکایتونه موجود دي، نو له همدې کبله 

په دغه ولایت سربېره ممکن د ځینو نورو 

ولایتونو رایې بیا وشمېرل شي.

نه شو کولای،  »اټکل یې  نوموړي ویلي: 

خو په دې اړه به په خپل وخت معلومات 

شریک کړو، ویلای شو چې د کندوز په اړه 

زیات شکایتونه موجود دي، د دې احتمال 

شته چې د کندوز د ځینو مرکزونو رایې بیا 

وشمېرل شي.«

تر دې وړاندې د ټاکنو خپلواک کمېسیون 

د کابل او پنجشېر ولایتونو د رایو بشپړ او 

همداشان د یو شمېر نورو ولایتونو د رایو د 

ځینو مرکزونو د بیا شمېرلو پرېکړه کړې وه.

ولي  د  ویلي،  همداراز  کمېسیون  دغه 

جرګې د ۳۲ ولایتونو د ټاکنو لومړنۍ پایلې 

به د لیندۍ په دویمه او د کابل ولایت د 

ټاکنو پایلې به د همدې میاشتې په  لسمه 

مرستیال  کمېسیون  دغه  د  شي.  اعلان 

ویاند وايي چې تر اوسه د لسو ولایتونو د 

بایومېټریک معلومات سرور ته داخل شوي 

او دغه پروسه به په کم وخت کې بشپړه شي.

حق پرست وايي، د کمېسیون کارونه له 

مهالوېش سره سم په مخ روان دي او له 

ټاکنو  د  سم  به  سره  وخت  شوي  اعلان 

لومړنۍ پایلې اعلان کړي.

که څه هم د افغانستان د ازادو او عادلانه 

ټاکنو بنسټ یا فیفا د شفافیت لپاره د رایو 

بیا شمېرل اړین بولي، خو په دې برخه کې 

دعدالت تامین مهم بولي.

د دغه بنسټ اجرایوي مشر یوسف رشید 

ازادي راډیو ته وویل، وېره شته چې ځینې 

مغرض کسان به د رایو د بیا شمېرنې په 

بهانه فساد ته لاره هواره کړي. نوموړي وویل: 

»خدای مه کړه، بیا شمېرنه فساد ته لاره 

هواره نه کړي، موږ اندېښمن یو چې ځینې 

مغرضې کړۍ او اشخاص په کمېسیون فشار 

را نه وړي او په رایو شمېرلو کې ګوتې ونه 

وهي، د دې پرځای چې عدالت ته زمینه 

برابره کړي، فساد ته لاره هواره نه کړي.«

ټاکنو کمېسیون: د کندوز او ځینو ولایتونو رایې ښایي بیا وشمېرل شي

ليکوالان: جسيکا ډوناټي، کرېګ نيلسون او ډاين نيسنبام 

والسټريټ ژورنال/ ژباړه: مسير ورځپاڼه

۳ مسیر

کلونـو  څلوېښـتو  تېـرو  لـه  خلیلـزاد  زلمـي 

راهیسـې د افغانسـتان پـه چـارو کـې فعالـه 

او مهمـه ونـډه لرلـې. پـه ځانګـړې توګـه، پـه 

بـن کنفرانـس کـې يـې ونـډه او د نـوې اداره 

رامنځتـه کـول د نومـوړي لـه مهمـو لاسـته 

راوړنـو ګڼـل کېـږي؛ خـو پـه بـن کنفرانـس 

کـې چـې کـوم شـی لـه پامـه غورځېدلـی و 

او ډېـره توجـو ورتـه وه نـه شـوه  او اوس يـې 

ځینـې کړۍ حتـی خپله امریکایـان هم یاده 

وي، هغـه د طالبانـو حضـور او پـه سـیاسي 

جوړښـت کـې نـه ونـډه وه. هغـه وخـت نـړۍ 

پـه ځانګړې توګـه امریکانو پتېیلـې وه چې د 

القاعـدې ملګـري طالبـان باید د افغانسـتان 

د  خـو  شي.  ایسـتل  و  بهیـره  سـیاسي  لـه 

تېـرو ۱۷کلونـو مقاومـت او د نـړۍ لـه لـوی 

پـر  افغانسـتان  د  او  مقابلـه  سره  زبرځـواک 

نيمايـې تـر ډېره خـاوره واکمنـي اوس نړۍ او 

امریکایـان دې حقیقت تـه مجبوره کړي چې 

لـه طالبانـو سره د یـوې بلـې لارې تعامـل او 

معاملـه وکـړي، نـو ظاهـراً يـې د دې هڅـو د 

انسـجام لپاره خلیلزاد مامور کړ .  که څه هم 

په سـیمه کې د امریکا ګټې دا ایجابوي چې 

د افغانسـتان روان وضعیت دې څو کلونه نور 

هـم اوږد شي، خـو د خلیلـزاد نـوې هڅـې په 

ځانګـړې توګه لـه طالب اسـتازو سره مخامخ 

لیدنـې، د دې پروسـې هغـه ګونـګ او پـټ 

اړخ دی چـې اټـکل يـې حد اقـل د افغان کار 

پوهانـو لـه وسـه وتلـې خـبره ده. 

خلیلـزاد دا ځـل لومـړی افغانسـتان ته سـفر 

جهـادي  او  مشرانـو  سـیاسي  د  څـو  کـړی، 

رهبرانـو لیدلـوری او ملاتـړ د سـولې پـه روانو 

خـبرو کـې ترلاسـه او بیـا نـورو هېوادنـو پـه 

ځانګـړې توګـه قطـر تـه لـه طالـب اسـتازو 

سره د خـبرو لپـاره لاړ شي. کـه څـه هـم د 

لـه  جزیـات  او  موضـوع  اصـلي  غونـډو  دې 

رسـنیو سره نه دي شریک شـوي، خو داسـې 

ګنګوسـې هـم دي چـې خلیلـزاد کوښـښ 

کـوي، څـو افغـان سیاسـیون پـه دې قانـع 

کـړي چـې لـه طالبانـو سره د موقت حکومت 

دې  د  شي  کېـدای  وکـړي.  هوکـړه  پـرسره 

چـارې لپـاره راتلوونکې ولسـمشریزې ټاکنې 

هـم و ځنډېـږي، خـو افغـان حکومـت اعلان 

کـړی چـې د ولسـمشرۍ ټاکنـې بـه پرخپـل 

وخـت تـر سره کېـږي. 

خطـر  د  لپـاره  امریـکا  د  ناسـته  مسـکو  د   

چـې  نـه  مانـا  دې  پـه  هغـه  و.  زنـګ  لـوی 

طالـب اسـتازي مخامـخ پـه نړیوالـه کچـه را 

څرګندېـږي او لـه خپلـه دریځـه دفـاع کوي؛ 

بلکـې پـه دې مانا چې روسـیه د امریکا ګټې 

پـه سـیمه پـه ځانګـړې توګـه پـه افغانسـتان 

کـې لـه سـتونزو سره مـخ کولـی شي. امریکا 

وېـره لري چې هسـې نـه افغانسـتان هم لکه 

عـراق چـې لـه صـدام حسـین نـه دوی و نیو، 

خـو ایـران يـې ګټـه خـوري او افغانسـتان هم 

داسـې نـه چې روسـیه يـې په ناچیز لګښـت 

خپل کړي. د مسـکو تر ناسـتې وروسته به دا 

ځـل امریکایان خپلـه ټوله ډيپلوماسي په کار 

واچـوي، څـو طالبـان حد اقل خپلـو شرطونو 

منلـو تـه تیارکړي او په تـرڅ کې يې د طالبانو 

ډېرې غوښـتنې هم و مني .  امریکا د سـیګار 

د راپـور تـر خپرېـدا وروسـته مطمینـه شـوې 

چـې پـه سـیمه کـې د دوی ګټې یـوازې هغه 

ډلـه او حکومـت خونـدي کـولای شي چـې 

یـو لاس، متحـد، قـوي او ټول افغانسـتان يې 

تـر واک لانـدې وي او د دې لپـاره کـه دوی 

هرڅومـره تـاوان هـم کـوي، شـاید وې منـي؛ 

ځکـه امریـکا سـیمه کـې یـوازې د القاعـدې 

ځپلـو لپـاره نـه ده، دلتـه د راتلوونکـو سـلو 

کلونو ګټې او کیسـې دي. د امریکا سـیاسي 

او سـراتیژیک دوکتورین دومره سـاده نه دي 

چـې یـوازې په یوه کس پسـې دومـره قربانۍ 

ورکـړي او هغـه هـم بیا په بل هېـواد کې پیدا 

شي. افغانسـتان یې په اسـامه پسـې سـوری 

سـوری کـړ، خو چـې کله پاکسـتان کې پيدا 

شـو، هغـه تـه يـې سـوړ هـم و نـه واهـه. دوی 

دلتـه راغـلي چـې د دې سـيمې پـه ځانګړې 

توګـه د دې هېـواد د طبیعـي منابعـو څخـه 

برخـوداره او د سـیمې هېوادونـه تـر نظامـي 

فشـار لانـدې ولـري. دوی تـه ډيموکـراسي، 

د ښـځوحقوق او ... یـوه کیسـه ده چـې پـر 

سـټېج او کتابونـو کـې يـې ښـه بیانـوي. پـه 

حقیقت کې ورته دا مسـایل د خپلو لویو ګټو 

پـر وړاندې ډېرې وړې او ناچیزه کیسـې دي. 

د  تـه  اړخ  بـل  لوبـې  خـو د دې خطرناکـې 

طالبانـو سرسـخته رقیبـان، شـمالي ټلواله او 

د ۱۷ کلونو نوی را زیږېدلی فکر او چاپېریال 

او  نـه کېـږي چـې خلیلـزاد  هـم دی. فکـر 

امریکایـان دې پـه دې و توانېـږي چـې د یـو 

څـو محـدودو مشرانـو او رهبرانـو سره تر خبرو 

وروسـته چـې هر څـه د دوی ګټـې ایجابوي، 

پـر خلکو تحمیل کړي. د افغانسـتان مسـئله 

تـه رسـېدلې چـې  بریـد  او  اوس هغـه حـد 

سـمون او رغـون بـه يـې کلونه وخـت وغواړي 

او فکـر کوم د هغـو راتلوونکو کلونو پیل همدا 

اوس دی؛ ځکـه ټولـه نـړۍ او دلتـه ښـکېلې 

خـواوې دې پایلې ته رسـېدلي چـې نور نو په 

افغانسـتان کې  د زور او جنګ له لارې خپلو 

اهدافـو تـه نه شي رسـېدای. همـدا راز کاش 

زمـوږ مـشران پـه خپـل ټـول قـوت د افغـان 

سـولې او ثبـات لپـاره پرتـه لـه کومـې موخې 

مټـې را ونغـاړي، خپلې شـخصي ګټې، خپل 

سـیمه ییـز او نړیـوال متحدیـن او ملګـري د 

افغـان ګټـو لپـاره هېـر کړي.

ولســمشرۍ ماڼــۍ د امریکايــي ورځپاڼــې 

راپــور  هغــه  پــر  ژورنــال  ســټریټ  وال 

ــې دي،  ــلي ی ــې وی ــودلی چ ــون ښ غبرګ

د افغانســتان د ســولې لپــاره د امريــکا 

ــتازي  ــړي اس ــارو وزارت ځانګ ــو چ د بهرنی

زلمــي خلیلــزاد د ولســمشريزو ټاکنــو د 

ځنــډ غوښــتنه کــړې ده.

هــارون  محمــد  ویانــد  ولســمشر  د 

چخانســوري ویــلي چــې د ولســمشرۍ 

ټاکنــې د اســاسي قانــون د حکــم پــر 

کېــږي.  وخــت  خپــل  پــر  بنســټ 

اســتولي  پــه  تــه  رســنيو  چخانســوري 

پيغــام کــې ویــلي دي، د خلکــو لــه هغــې 

ــون  ــاسي قان ــه اس ــې پ ــه چ ــتنې پرت غوښ

کــې تصریــح شــوې بــل هېــڅ انتخــاب د 

ــه دی. ــو ن منل

پــه  ولســواکۍ  »د  ويــلي:  چخانســوري 

پروســه کــې د خلکــو د واک دوام یو لازمي 

اصــل دی، د افغانانــو هغــه غوښــتنه چــې 

د هېــواد پــه اســاسي قانــون کــې صراحــت 

لــري، بــل انتخــاب د منلــو وړ نــه  دی، 

اســاسي  د  هېــواد  د  حکومــت  افغــان 

قانــون لــه مخــې او د انتخاباتــو د خپلواک 

کمېســیون لــه لــوري د جمهــوري ریاســت 

ــلان  ــو اع ــز کال د انتخابات د ۱۳۹۸ لمری

ــه ژمــن دی.« شــوې نېټــې ت

امریکايــي ورځپاڼــې وال ســټریټ ژورنــال 

پــه يــوه مقالــه کــې ويــلي چــې د امریــکا 

کــې  افغانســتان  پــه  ښــایي  حکومــت 

د ســولې خــبرو د بریالیتــوب لپــاره لــه 

افغــان حکومتــه وغــواړي چــې د راتلونکــي 

کال د ولســمشرۍ ټاکنــې وځنــډ    وي.

ــي  ــمېر امريکاي ــو ش ــکلي، ی ــې لی ورځپاڼ

چارواکــي وېــره لــري چــې د خلیلــزاد 

لــه لــوري پیــل شــوې د ســولې هڅــې 

ښــايي لــه افغــان ټاکنــو سره د ملــو لانجــو 

املــه  لــه  ترينګلتیــا  اوږدې ســیاسي  او 

شي. شــنډې 

ويــل کېــږي چــې خليلــزاد لــه افغــان 

درې  کــې  ليدنــو  پــه  سره  سياســيونو 

د  چــې  کــړي،  مطــرح  وړانديزونــه 

ولســمشريزو ټاکنــو لــه ځنډولــو، د لويــې 

جرګــې لــه رابللــو او دغــه راز د موقتــې 

ــارت  ــه عب ــو څخ ــه کول ــه رامنځت ادارې ل

دي.

کــه څــه هــم وال ســټریټ ژورنــال خپلــې 

سرچینــې نــه  دي پــه ډاګــه کــړې، خــو د 

افغــان ولســمشر محمــد اشرف غنــي ســر 

ســلاکار فضــل محمــود فضــلي ویــلي 

چــې خلیلــزاد پــه خپــل وروســتي ســفر او 

لــه افغــان چارواکــو سره پــه لیدنــه کــې د 

ولســمشريزو ټاکنــو د ځنډولــو مســئله نــه  

ده مطــرح کــړې.

ــس  ــه ريي ــت اجراي ــووالي حکوم ــلي ي د م

ډاکټــر عبداللــه عبداللــه هــم د امريــکا لــه 

ســفير سره تــر ليدنــې وروســته ويــلي چــې 

ولســمشريزې ټاکنــې بــه پــر خپــل وخــت 

کېــږي.

د وال ســټرېټ ژورنــال پــر راپــور غبرګونونه 

بېلابېــل دي، خــو پــه ټولــه کــې ويــل 

کېــږي چــې کــه د ســولې پروســه بريالــۍ 

کېــږي، نــو د ټاکنــو ځنــډ بايــد ډېــر جدي 

ونــه نيــول شي.

د چــارو شــنونکی مشــتاق رحيــم وايــي، د 

موقتــې ادارې د رامنځتــه کېــدو پلــوی نــه 

ــمشريزو  ــاره د ولس ــولې لپ ــو د س دی، خ

نــه  موضــوع  جــدي  ځنډېــدل  ټاکنــو 

ــولي. ب

پــه ورتــه وخــت کــې د ســولې عــالي شــورا 

مرســتیال عزیــز اللــه حاجــي دیــن محمــد 

هــم وايــي چــې ســولې تــه بايــد لومړيتوب 

ورکــړل شي.

ــه هــره  ــرو چــې پ ــاور ل ــي: »مــوږ ب دی واي

انــدازه چــې د ســولې لپــاره زیــات کار 

وشي، هغــې تــه نــږدې شــو او دې کار تــه 

لومړیتــوب ورکــړل شي، د ملــت پــه خیــر 

ده، پــه ســوله کــې بــه انتخابــات هــم پــه 

ــرسره شي«. ــکل ت ــه ش ښ

د ټاکنــو خپلــواک کمېســيون د راتلونکــي 

کال د وري ۳۱مــه د ولســمشريزو ټاکنــو د 

ورځــې پــه توګــه اعــلان کــړې ده.

د حکومت له مخالفت سره سره؛ د سولې لپاره د ولسمشريزو 

ټاکنو د ځنډ خبر له هرکلي سره مخ شوی دی

د سولې لپاره د خلیلزاد نوې هڅې

د فرانسې د بهرنیو چارو وزیر په خپلو وروستیو 

څرګندونو سره ترکیه په غصه کړې ده.

ترکیې  د  چې  وو  ویلي  لودریان  ایو  ژان 

د  سعودي  د  اردوغان  طیب  رجب  ولسمشر 

خبریال جمال خاشقجي د وژل کېدو په اړه 

د معلوماتو په شریکولو سره یوه سیاسي لوبه 

پیل کړې ده.

د ترکیې د بهرنیو چارو وزیر د خپل فرانسوي 

سیال دغه څرګندونې د نه  منلو وړ بللې دي.

وزیر مولود چاووش  بهرنیو چارو  د  ترکیې  د 

اوغلو ټینګار کړی چې هېواد یې د سعودي 

د وژل شوي خبریال جمال خاشقجي په اړه 

معلومات له پاریس سره شریک کړي دي.

مولود چاووش اوغلو په دې اړه ویلي: »پوهېږم 

استخباراتو  زموږ  ۲۴مه  په  اکټوبر  د  چې 

شمول  په  غږونو  شویو  ثبت  د  همکارانو  او 

معلومات چې کله فرانسې یې غوښتنه وکړه، 

سمدستي د دغه هېواد له استخباراتو سره 

لودریان  ایو  ژان  هم  څه  که  کړل.  شریک 

وایي چې په دې اړه هېڅ ډول معلومات په 

لاس کې نه  لري او دا ډېره د شرم خبره ده 

کولو  په  لوبو  د سیاسي  ولسمشر  زموږ  چې 

تورنوي.«

د فرانسې د بهرنیو چارو وزیر په  دې وروستیو 

کې د ترکیې د ولسمشر رجب طیب اردوغان 

لاندې  پوښتنې  تر  څرګندونې  وروستۍ 

راوستې دي.

خاشقجي  د  یې  هېواد  چې  ویلي  اردوغان 

متحده  له  غږونه  شوي  ثبت  اړه  په  قتل  د 

ایالاتو، سعودي عربستان، جرمني، فرانسې او 

برېټانیا سره شریک کړي دي.

چې  نه  لري  خبر  چې  ویلي  لودریان  خو 

فرانسې دې داسې کوم صوتي کسټ ترلاسه 

کړی وي.

ایا  چې  کې  ځواب  په  پوښتنې  دې  د  هغه 

اردوغان درواغ وایي ويلي چې هغه په دغسې 

شرایطو کې یوه سیاسي لوبه ترسره کوي.

که ترکیې دغه شواهد له فرانسې سره شریک 

کړي، نو بیا ولې د فرانسې د بهرنیو چارو وزیر 

دا ډول څرګندونې کوي؟ د ترکیې د بهرنیو 

چارو وزیر په ضمني ډول ویلي، فرانسه به د 

دغه قتل د پوښلو هڅه کوي.

خاشقجي چې د سعودي عربستان د ولیعهد 

محمد بن سلمان له سختو منتقدینو و، تېره 

میاشت په استانبول کې د سعودي عربستان 

په کونسلګرۍ کې ووژل شو.

د ترکیې ولسمشر ویلي چې د دغه قتل امر د 

سعودي عربستان د حکومت جګپوړو چارواکو 

ورکړی دی.

د سعودي چارواکو تایید کړې چې خاشقجي 

په عمدي توګه وژل شوی دی.

د خاشقجي پر سر د ترکيې او فرانسې د بهرنيو چارو وزيرانو ناندرۍ:

اردوغان سياسي لوبه او فرانسه د خاشقجي د مرګ د پوښلو هڅه کوي

شفیق همدرد



چهارشنبه د ١39٧ د لړم ٢3مه |  د ٢٠١8 د نومبر ١٤مه | دویم کال| ٢8٥یمه ګڼه

4 مسیر

بلـک واټـر د امریکایـي امنیتـي کمپنۍ د 

فعالیتونـو او مدیریـت پـه اړه د امریکایـي 

لیـکل  سـکاهل  جیریمـي  ژورنالېسـت 

انګریـزي  کتـاب  دې  د  دی.  اثـر  شـوی 

بڼـه تـازه اکسـوس تـه رسـېدلې او تـر دې 

مخکـې یـې پښـتو بڼـه هم ښـاغلي محمد 

د  هـم  اوس  او  وه  ژباړلـې  شـفیقي  زبیـر 

ده.  وړ  لاسرسي 

 ۴۸۴ کتـاب  شـوی  لیـکل  انګریـزي  یـاد 

لـري.  څپرکـي  نولـس  او  مخونـه 

پـه کتـاب کـې د یـادې کمپنـۍ پـه بـشر 

ضـد فکـر او کار، ماموریـت او مدیریـت له 

السـلوادوره نیولـې تـر چیـلي، نیکاراګـوا، 

شـوی  بحـث  پـورې  افغانسـتان  او  عـراق 

دی. 

لـه  کمپنـۍ  دې  د  بـه  لوسـتونکي 

چـارو سمبالښـت  د  تشـکیل،  ماموریـت، 

چـې  شي  اشـنا  سره  فعالیتونـو  هغـو  او 

عـادي بـشر پـرې تأسـف کـوي، خـو دوی 

پـرې ویـاړي. د بلـک واټـر کمپنـۍ دویـم 

دي.  قاتـلان«  »کرایـي  نـوم  رسـالتي  او  

جګـړه  او  تیـاروي  پرپـوزل  امنیتـي  دوی 

چـې  ووایـو  شـو  کـولای  کـوي.  مدیریـت 

دوی یـوه مـشروع هدف ته د رسـېدو لپاره 

نامـشروع ښـکاریان دي. د امنیـت تامین 

د دولتونـو یـوه انحصـاري او سـنتي دنـده 

ده او د دا ډول شـبکو پـه رامنځتـه کېـدو 

سره دا دنـده نـن ورځ د موازي تاسیسـاتو 

د  کـې  تعریـف  پـه  حاکمیـت  مـلي  د  او 

تنـوع پـه مانـا ده. 

د کتـاب لیکـوال جیریمـي سـکاهل دا په 

ډاګـه کـوي چـې یـوه خصـوصي امنیتـي 

ترهګـرۍ  د  څنګـه  کمپنـۍ  نظامـي  او 

ضـد جګـړه کـې لوبـه کـوي او سـر نـوم 

خپلـوي. د دې کمپنـۍ درونـد ماموریـت 

تـر ډېـره پـه بغـداد کـې تـرسره شـوی او د 

نړیوالـو پـام یـې را خپـل کـړی دی. 

د دې کتـاب ښـېګڼه دا ده چـې پـه هـر 

یـوه  د  کمپنـۍ  نومـوړې  د  کـې  څپرکـي 

مهـم فعالیـت پـه اړه مفصـل بحـث شـوی 

بشردوسـت  امریکایـی   یـو  لیکـوال  دی. 

انسـان دی، د کمپنـۍ پـه اړه یې د لیکل 

شـوي اثـر موخـه د بشر ضـد کړنـو ننګونه 

رڼـا  پـه  ژورنالیـزم  لیکـوال د څېړنیـز  ده، 

کـې خپلـې لیکنـې ترتیـب کـړې او هڅـه 

یـې کـړې چې پـه مسـلکي توګـه مطلوبې 

پایلـې تـه ورسـېږي. 

لـه بلېخـوا  د دې کتاب لوسـتل لـه افغان 

لوسـتونکو سره مرسـته کـوي چـې د دې 

ترلاسـه  معلومـات  کـره  اړه  پـه  کمپنـۍ 

کـړي، ځکـه دا کمپنـۍ هڅـه کـوي چـې 

د افغانسـتان پـه امنیـت کـې یـو ځـل بیـا 

خپـل ماموریـت اجرا کـړي او خپلـو ټاکلو 

موخـو تـه ورسـېږي. 

د دې کتـاب پښـتو بڼـه چـې ۵۲۶ مخونه 

لـري پـه تېـرو څلـورو کلونـو کـې دوه ځله 

چـاپ او د کتـاب پـه بڼـه بازار تـه وړاندې 

شـوې ده. د دې کتـاب پښـتو بڼـه چـې 

ښـاغلي محمدزبیر شـفیقي ژباړلې ده، په 

کابـل کـې د اکسـوس کتابپلورنځـي لخوا 

چـاپ شـوې وه او اوس هـم پـه بـازار کـې 

شـته. د دې کتـاب د پښـتو او انګریـزي 

بڼـو مینـه وال کـولای شي پـه کابـل کـې 

او هـم د  لـه اکسـوس کتابپلورنځـي  یـې 

کتابپلورنځيـو  مشـهورو  نـورو  پـه  هېـواد 

کـې ترلاسـه کړي. 

د کـتـــاب خبــرې

د رسېدو لار

د ستونزو د حل وړتیا زیاتولو لپاره لاندې کارونه وکړئ:

په ستونزو پسې وګرځئ. که تر اوسه له ستونزو پټېدلی اوس یې ولټوئ او   •

ورسره مخ شئ. تجربه یوازې له ستونزو سره د مخ کېدو په صورت کې ترلاسه کېږي. هغه 

ستونزې پيدا کړئ چې باید حل شي او یو څو حل لارې هم ورته وټاکئ. بیا موضوع له 

داسې رهبر سره شریکه کړئ چې د ستونزو د حل وړتیا او تجربه لري. تاسې کولای شئ 

چې د هغوی له تجربو د ځان په ګټه کار واخلئ.

مېتود جوړ کړئ. ځینې خلک په دې له ستونزې سره مخ دي چې نه پوهېږي   •

له ستونزې سره څنګه مخ شي. په لاندې سپارښتونو عمل وکړئ:

د اصلي ستونزې په پیدا کولو وخت ولګوئ.  .١

وګورئ چې نورو خلکو په دې برخه کې څه کړي دي.  .٢

له خپلو همکارانو وغواړئ چې ټول اړخونه یې وسنجوي.  .3

نوښت وکړئ، په ذهن کار وکړئ او بېلابېلې حل لارې پیدا کړئ.  .٤

په ټولو کې ګټوره حل لاره وټاکئ.  .٥

د ستونزو »حل« ته مخه کړئ. که له ستونزې سره مخ یئ، له داسې خلکو سره   •

سلا وکړئ چې د دغو ستونزو د حل تجربه ولري. هغوی به درته ستاسې د ضعف ټکي 

وښيي، په دې توګه به ستاسې د ضعف ټکي له منځه لاړ شي او تاسې به نوي شیان زده 

کړئ. 

له تجربې زده کړه

)جین توني( د )جیک ډمپي( په ماتولو د نړۍ د سوک وهنې اتلولي وګټله، خو زیاتره 

خلک نه پوهېږي چې د سوک وهنې د لوبې په پيل کې د توني دواړه لاسونه مات شوي 

دي. ډاکټر او مدیر يې ورته وویل چې له دې پېښې وروسته هېڅکله اتلولي نشې ترلاسه 

کولای. خو دې پېښې د هغه مخه ډب نه کړه، هغه هڅه وکړه، له حکمته یې کار واخیست 

او د سوک وهنې د تاریخ ماهر سوک وهونکی شو. هېچا ته اجازه مه ورکوئ چې ستاسې 

په لاره تیږې او خنډونه واچوي او تاسې له خپلو هیلو او ارمانونو را وګرځوي. 

اړیکې:

که تاسې له نورو سره ښې اړیکې ونه لرئ،

هغوی به هم ښې اړیکې درسره ونه لري.

د بریا تر ټولو مهم رکن دا دی چې له نورو سره په مخ کېدو پوه شو.

)تئودور روزوېلټ(

»د امریکا ولسمشر«

خلکو ته دا مهمه نه ده چې تاسې څومره پوهېږئ،

خلکو ته دا مهمه ده چې څومره پام ورته کوئ.

)جان مکسوېل(

غوره طبابت

که ډاکټر نه یاست نو د ویلیم اوسلر )William Osler( نوم به مو هم نه وي اورېدلی. دی 

د پوهنتون استاد، لیکوال او ډاکټر و، چې په ۱۹۱۹ز کال کې د اویا کالو په عمر مړ شو 

 Principles and Practice( او تر دې وخته یې طبابت کاوه او درس یې هم ورکاوه. ده د

of Medicine( په نوم یو کتاب ولیکه او دې کتاب یې څلوېښت کاله په انګلیي ژبې 

نړۍ، چین او جاپان کې د طب له محصلینو او ډاکټرانو سره په زده کړو کې مرسته وکړه. 

په دې توګه یې نه یوازې دې خلکو ته بلکې نړۍ ته هم لوی خدمت وکړ.

د اوسلر وړتیا په ښوونځي کې هم څرګنده وه، هلته یې وښودله چې له خلکو سره په 

چلند کې فوق العاده وړتیا لري او په اړیکو کې يې هر چلند د خلکو د درناوي پر اساس 

و. کلونه وروسته چی دی لوی شو، د امریکا د ډاکټرانو اتحادیه یې رامنځته کړه. دا کار 

یې په دې خاطر وکړ چې  ډاکټران سره را ټول شي، له یو بل سره خپل معلومات شریک 

کړي او د یو بل ملاتړ وکړي. د استادۍ پر وخت یې د طب پوهنځي درسي مېتود بدل 

کړ. د طب محصلین یې له پوهنځینو او ټولګیو بهر را وایستل او روغتونونو ته یې په دې 

خاطر بوتلل چې له ناروغانو سره په اړیکه کې وي. دی پر دې باور و چې ډاکټران له 

ناروغانو سبق اخلي.

ده ډېره هڅه کوله چې ډاکټرانو ته مینه او مهرباني ور زده  کړي، د طب د محصلینو یوې 

ډلې ته یې وویل: 

)تاسې به په ورځپاڼو کې لوستي وي چې زمونږ په اړه یو نوی احساس را پیدا شوی دی، 

دوی وايي چې مونږ ډاکټران نن سبا د ناروغانو پر ځای ناروغۍ او درملنې ته ډېر پام 

کوو، خو زه تاسې ته وایم چې تاسې د کار پر وخت ناروغانو ته ډېر پام کوئ. مونږ ته چې 

څوک راځي کمزوری وي، مونږ ته یې ټول ضعفونه او نیمګړتیاوې ښکاره وي، تاسې باید 

خپل زړه نرم وساتئ.(                                                                                      دوام لري...

Blackwater
د رهبرۍ اړینې ځانګړنې

۲۱ هغه ځانګړتیاوې چې یو غوره رهبر یې حتماً ولري

لیکوال: جان مکسوېل

ژباړن: میـر احمد یـاد 

څوارلسمه ځانګړنه
د ستونزې حل:

اکسوس کتابپلورنځی 

روانه اونۍ اکسوس کتاب پلورنځي ته تازه راغلي کتابونه

بیه لیکوال / ژباړن د کتاب نوم شمېره

د سولې عالي شورا وايي، د پاکستان له 

لوري د دوو زنداني طالب چارواکو خوشي 

کېدل به د سولې پر پروسه مثبت اغېز 

ولري.

د سولې شورا مرستیال مولوي عبدالخبیر 

اوچقون پرون په کابل کې خبریالانو ته 

وویل چې د له پاکستاني زندانونو د طالب 

چارواکو خوشي کېدل به د حکومت او 

مرسته  سره  خبرو  له  سولې  د  طالبانو 

وکړي.

اوچقون زياته کړه: »که د را خلاصو شويو 

د  دوی  شي،  وکتل  ته  شالید  کسانو 

بندي کېدو په مهال د سولې مذاکراتو او 

ډیالوګ ته تمایل درلود، که موږ نتیجې 

ته ولاړ شو، د دوی راخلاصون کولای شي 

د سولې بهیر ته ګټور واقع شي.«

دا څرګندونې داسې مهال مطرح کېږي 

چې د اسوشېټېډ پرېس خبري اژانس د یو 

شمېر طالب چارواکو له قوله راپور ورکړی 

چې د طالبانو د وخت د افغانستان بانک 

ريیس عبدالصمد ثاني او د دې ډلې یو 

بل قوماندان صلاح الدین د دوشنبې په 

ورځ د پاکستان له زندانونو ازاد شوي دي.

له دې وړاندې د طالبانو بنسټګر ملا برادر 

هم د پاکستان له زندانه ازاد شوی و.

د راپورنو له مخې اوس هم د پاکستان 

طالبان  شمېر  نامعلوم  کې  زندانونو  په 

د بېلابېلو عواملو له امله د بند شپې او 

ورځې سبا کوي.

ویل کېږي دغه طالب مشران وروسته له 

هغې خوشي شول چې د افغانستان د 

سولې په چارو کې د امریکا د بهرنیو چارو 

وزارت استازي زلمي خلیلزاد له پاکستاني 

او افغان چارواکو سره لیده کاته وکړل.

د افغانستان د خلاصون لارې شورا مشر 

چارواکی  پخوانی  رژیم  د  طالبانو  د  او 

سیداکبر اغا هم پر دې باور دی چې له 

پاکستاني زندانونو د طالب مشرانو خوشي 

کېدل د سولې له خبرو اترو سره د پام وړ 

مرسته کولی شي.

په  کسان  »دغه  زياتوي:  اغا  سيداکبر 

طالبانو ملکي او نظامي زیات تاثیر لري، 

د طالبانو په منځ کې یو دود دی، هغه 

د  او  زندانه خلاص شي  له  کسان چې 

ملګرتیا لپاره او دا چې د مظلومیت دوره 

یې تېره کړې وي طالبان یې زیات قدر 

کوي.«

دا په داسې حال کې ده چې د تېرې 

جمعې په ورځ د افغانستان د سولې عالي 

شورا او طالب استازو د مسکو په غونډه 

کې ګډون کړی و.

په ورته وخت کې د افغانستان د سولې 

لپاره د امریکا د بهرنیو چارو وزارت ځانګړي 

د  افغانستان  د  خلیلزاد  زلمي  استازي 

سولې لپاره د سیمې یو شمېر هېوادونو 

ته خپل سفرونه پیل کړي دي.

هغوی چي نن د بریا پر لوړو پوړو ناست 

دي؛ دې ځای ته د رسېدو لپاره له کړاوونو 

او کړنګونو تېر شوي دي. اوس پوښتنه دا 

ده چي بریالي کسان په خپلو پیسو کوم 

کارونه کوي؟

په بریالیتوب کې د پیسو اغېزناک مدیریت 

له مهمو مهارتونو څخه دی. ډېری بریالي 

کسان د خپل ژوند له لومړیو کلونو تصمیم 

اغېزناک  اړخ کې  په  نیي چې د پیسو 

اوسي.

ستاسې د عوایدو پر بنسټ ژوند کول د 

مالي مدیریت یو مهارت دی. د نړۍ ډېرو 

له دې  توان سره  په خپل  بریالیو کسانو 

اصله کار اخیستی دی. د بېلګې په ډول، 

سرجان تمپلتون یو افسانوي پانګوال چي 

محدودو  له  چي  کله  حتی  شو،  ميليونر 

یې  عواید  ۵۰سلنه  خپل  شو،  تېر  لارو 

سپما کړل. موږ که ۵۰سلنه نه شو کولای، 

کولای شو چې له ۱۰- ۱۵سلنه عوایدو په 

حاصل  بریالیتوب  مالي  سره  کولو  سپما 

کړو.

مهم ټکی: د سپما لارې چارې ولټوئ!

ده،  مهمه  بیه  توکو  د  ته  کسانو  بریاليو 

هغه نرخ چې د ډوډۍ، یوه جوړه کاليو یا 

پانګونې لپاره یې ورکوئ، یوازې د کیسې 

توکو  یادو  د  بریالي کسان  ده.  برخه  یوه 

نرخ ته هم حساب کوي. په پانګونو کې، د 

هماغې پانګونې ودې ته په راتلونکې کې 

حساب کوي.

توکي  باکیفیته  لپاره  مواردو  شخصي  د 

د  ولري.  عمر  او  وخت  ډېر  چې  اخلي 

بېلګي په ډول، شونې ده یو ډول تجارتي 

بوټ چي بیه يې ۲۰۰ ډالره یا تر دې ډېره 

وي يوه موده کار درکړي، مګر که له دې 

توګه ساتنه وشي؛ کلونه  په صحیح  بوټو 

وخت به ووهي.

توکي  لرونکي  کیفیت  لوړ  ټکی:  مهم 

وپېرئ چې د ډېر وخت لپاره دوام وکړي!

پوهېږي چې څنګه خپل  بریالي کسان 

خپلو  پر  باید  کړي.  مدیریت  ضمانتونه 

یو حد کېږدی.  په میاشت کې  قسطونو 

کورنیو  امریکايي  د  حواله،  په   CNN د 

سامان الاتو متوسط نرخ له ۱۵ زره ډالره 

زیات قسط په ځان پسې لري. همدارنګه 

بانکي  خپلو  همېشه  کسان  بریالي 

تنخواګانو ته هم یو نظر کوي چې څومره 

اندازه له ATM کارته د استفادې او نورو 

پېښو لپاره ورکوي. کله مو چې د سیسټم 

دې  له  بیاموندله،  لاره  ډول  د  کار  د 

تنخواګانو څخه د خلاصون لاره  اسانه ده.

مهم ټکی: یوازې په هره میاشت کې له ۵- 

۱۰ دقیقو خپل مالي حساب ته بیاکتنه 

وکړئ. دا هغه ټول وخت دی چې د دې 

تنخواګانو د درک او په هغو کې د سپما 

لپاره لازم دی.

ژورو  تر  کې  ژوند  په  کسان  بریالي 

تحولاتو وروسته خپله شتمني له هغه 

سره مطابق همغږې کوي

ستاسې  ایا  دی؟  کړی  مو  واده  تازه  ایا 

خاوند ستاسو له هیلو او ارزوګانو خبر دی؟ 

دا هغه ټکي دي چي بریالي کسان یې 

په خپلو مالي چارو کي په خورا اغېزناک 

ډول ترسره کوي. خپل ژوند او خپلو مالي 

طرحو ته بیاکتنه کول لږترلږه په کال کي 

یو وار، دا د مهمو حالاتو او شرایطو لاندي 

راتلو پر مهال خورا عالي او بهرین اسلوب 

دی.

بریالي کسان پر ولاړو او سوکه عوایدو قانع 

نه دي؛ هغوی د خپلو عوایدو د لوړولو لپاره 

د لارو په پیداکېدو پسې دي.

ځینې کسان د ډېرو پیسو غوښتنه نلري 

یا یوازې د لږو پیسو په ترلاسه کولو سره 

قناعت کوي. متاسفانه ستاسې د عوایدو 

هغه اندازه چي تاسې یې د لاسته راوړلو 

له  دا  یاست،  ولاړ  ځای  پر  ځای  لپاره 

بلخوا  پېر قدرت اخلي.  د  ستاسې څخه 

بریالي کسان د لا ډېرو عوایدو په ترلاسه 

د  ته  تاسې  عواید  ډېر  دي.  پسې  کېدو 

خپلو شخصي علایقو لپاره انتخاب او یو 

ډول د خوندیتوب احساس درکوي.

بریالي کسان هره ورځ د خپلو عوایدو د 

لوړېدو لپاره کار کوي. د بېلګي په ډول، 

په زده کړییزو دورو کې د خپلو مهارتونو 

خپل  د  یا  کوي  ګډون  لپاره  زیاتېدو  د 

شرکت لپاره د نوښت او خلاقیت زیاتېدو 

هغوی  کوي.  همکاري  کې  نظریاتو  په 

لپاره  پیسو  زیاتو  د  څرنګه  چي  پوهېږي 

اقدام وکړي.

او  له ځانو سره لطف وکړئ  مهم ټکی: 

لوړ  د  چې  کړئ  ترلاسه  مهارتونه  داسې 

عاید درلودونکي وي.

بریالي کسان په هره میاشت کې د خپلو 

مالي چارو د بیاکتنې لپاره د اخطاریو دوره 

وار زنګ لري.

مالي بریالیتوب ته رسېدل د ځینو ارامو 

غواړي.  ایجادول  عادتونو  مستمرو  او 

د  ستاسې  شي  کېدلای  کې  دې  په 

بېلانس د کنټرول عادت هم شامل شي. 

له  کې  میاشت  هره  په  کسان  بریالي 

۳۰-۶۰دقیقو د خپلو مالي چارو بیاکتنې 

د  حسابونه،  بانکي  پانګونې،  ورکوي:  ته 

اعتبار کاردونه او… کله چې تېروتنه ويني، 

سملاسي اقدام کوي.

کې  باره  په  پیسو  خپلو  د  کسان  بریالي 

احمقانه ریسک نه اخلي.

د وارن بافت )Warren Buffett( له قوله 

قانونه  دوه  پیسو  د  دي:”  یې  ويلي  چي 

هېڅکله  دا دی چي  قانون  لومړی  دي: 

قانون   دویم  ورکوئ.  مه  لاسه  له  پیسې 

لومړي قانون ته پاملرنه وکړئ. “ هر ډول 

پانګونه له یو لړ خطرونو سره تړلې ده او 

له لاسه ورکولو  پیسو د  پر دې اساس د 

ویل  لري.  پسې  ځان  په  هم  پوتنشیل 

شوي دي چې بریالي کسان له ماتې او 

ضرر څخه د پرهېز په موخه له دوو قوي 

د  خطر  د  هغوی  کوي.  استفاده  وسایلو 

شتمنۍ  ګټونکې  عاید  د  لپاره  کنټرول 

ایجاد او د بېمې ارزښت درک کوي،لکه 

کور او  عمر بېمه.

ته  کسانو  متخصصو  کسان  بریالي 

مسوولیت نه سپاري

کسانو  متخصصو  د  کسان  بریالي 

دې  له  سره  او  تعقیبوي  سپارښتنې 

هیڅکله هغوی ته مسوولیت نه سپاري. د 

بېلګي په ډول، دا ډېره ښه ده چي د خپلو 

مالي چارو د پلانولو لپاره دې له مالیاتي 

کړئ،  طلب  سپارښتنې  څخه  حسابدار 

لپاره وخت  پوښتلو  بریالي کسان د  مګر 

ورکوي او له هغه کس څخه د سپارښتنو 

اخیستلو دمخه یوار هغه ارزیابي کوي.

مالي  چي  پوهېږي  کسان  بریالي 

بریالیتوب یوازې د بریالي ژوند یو اړخ دی.

په مالي بریالیتوب پي تلل یو ارزښتمن 

هدف دی. مهمې مالي منابع، تاسې ته 

دلایلو  هغو  څو  درکوي،  انتخابونه  زیات 

ته په کتو سره چې تاسې پرې باور لری، 

وخت او انرژي ځانګړې کړئ. همدارنګه 

روغتیا  ټکنالوژۍ،  چي  شي  کېدلای 

وي،  معنا  په  لاسرسي  د  ته  فراغت  او 

مالي  چې  پوهېږي  کسان  بریالي  مګر 

ده.  برخه  یوه  ژوند  د  یوازې  بریالیتوب 

کېدو  ضایع  پیسو  د  ډول،  په  بېلګي  د 

یوه ډېره  نه کول،  پام  ته  له وجې روغتیا 

کمزورې سراتېژي شمېرل کېږي.

ژباړه: نوراحمد احمدي

بريالي خلک له خپلو پیسو سره دا تېروتنې نه کوي
همیانۍ

ناامنیو  د  کې  هېواد  په  جرګې  مشرانو 

پر زیاتېدو اندېښنه وښوده او له امنیتي 

والو  وسله  د  چې  وغوښتل  يې  چارواکو 

مخالفینو د ګواښونو د مخنیوي لپاره جدي 

واخلي. ګامونه 

د مشرانو جرګې غړي وايي، په هېواد کې 

امنیتي ګواښونو د ډېرو ولسوالیو سقوط ته 

زمينه برابره کړې او حکومتي چارواکي باید 

ورته جدي پاملرنه وکړي.

د دې جرګې د سې شنبې ورځې په عمومي 

غونډه کې یو شمېر سناتورانو حکومت په بې 

کفایتۍ تورن کړ او ویې ویل چې که چېرې 

دا وضعيت دوام وکړي، ډېرې ولسوالۍ به د 

وسله والو مخالفینو لاس ته ولوېږي.

عظیم  محمد  ډلې  له  سناتورانو  دغو  د 

قویاش وویل، دا مهال د غزني ترڅنګ د 

فراه، کندوز او سرپل ولایتونه هم له لوړو 

امنیتي ګواښونو سره مخ دي.

قوياش زياته کړه: »څو میاشتې کېږي چې 

په فراه، کندوز او سرپل کې امنیتي وضعيت 

د اندېښنې وړ دی او له تېرو شلو ورځو را په 

دېخوا زرګونه وسله وال د سنچارک ولسوالۍ 

په مرکز کې ځای پرځای دي او لسګونه 

کلي د وسله والو تر کنټرول لاندې راغلي 

چې له امله یې سلګونه افغان سرتېري وژل 

شوي او زرګونه کورنۍ بېځایه شوې دي.«

دا په داسې حال کې ده چې د غزني د 

جاغوري او مالستان او دغه  راز د اروزګان 

ولایت د خاص اروزګان ولسوالیو د امنیت 

د ټینګښت لپاره وړمه ورځ په کابل کې 

سلګونه کسان ارګ ته نږدې د اعراض په 

توګه راټول شوي وو.

په همدې حال کې یو بل سناتور محمد 

داود غفاري وویل چې دا مهال د غور د 

چهار سدې ولسوالۍ د وسله والو مخالفانو 

تر محاصرې لاندې ده.

نوموړي وویل: »د غور د چارسدې ولسوالۍ 

له تېرو ۴۵ ورځو راهیسې تر محاصرې لاندې 

ده، ټپیان روغتون ته نه شو انتقالولی، لارې 

بندې دي، یوه ډوډۍ په پنځوس افغانۍ 

پلورل کېږي، امنیتي چارواکي حتی زموږ 

ټلیفوني اړیکو ته هم ځواب نه ورکوي.« تر 

دې وړاندې ولي جرګې هم د ناامنیو پر 

زیاتېدو اندېښنه ښودلې وه.

د مشرانو جرګې د سې شنبې ورځې د 

عمومي غونډې مشري د جرګې لومړي 

مرستیال محمد علم ایزدیار کوله چې د 

سناتورانو له څرګندونو وروسته یې وویل، 

حکومت باید د ژمي په راتلو د وسله والو 

مخالفانو د ځپلو لپاره ګټه پورته کړي.

ده وويل: »له دغه سوړ ژمي باید حکومت 

مخالفان  وال  وسله  او  واخلي  ګټه  ښه 

وځپي، کومه ناسته چې راتلونکې اونۍ لرو 

امنیتي چارواکي غوښتل شوي او په دې 

اړه به ځواب ورکړي.« په ورته وخت کې د 

ملي دفاع وزارت ویاند غفور احمد جاوید 

ازادي راډیو ته ویلي، افغان امنیتي ځواکونو 

د هېواد په نهو ولایتونو کې چې امنیتي 

ګواښونه پکې زیات وو، هوايي او کومانډويي 

عملیات پیل کړي او په هرځای کې چې 

دښمن سر پورته کړي، وبه ځپل شي.

نوموړي وویل، دا مهال په اروزګان، غزني، 

بدخشان، فاریاب، کندوز او فراه ولایتونو 

کې د ملي اردو عملیات روان دي.

مشرانو جرګې د امنيتي وضعيت پر خرابېدو اندېښنه څرګنده کړه

خوست ننګرهار بلخ کندهار هرات کابل

از  دقیـق  آمـار  عامـه،  صحـت  وزارت  درحالیکـه 

مبتلایان بیماری شـکر در کشـور در دسـت ندارد؛ 

امـا مـی گویـد کـه از آغـاز سـال تاکنـون، بیـش از 

۱۵هـزار فـرد مصـاب بـه این مـرض، در پنـج مرکز 

تـداوی ایـن بیـماری ثبـت شـده انـد.

دوکتـور ماموسـی زیـور معین مالـی و اداری وزارت 

صحـت عامـه، دیـروز در نشسـتی کـه به مناسـبت 

دیابـت  بیـماری  جهانـی  روز  از  داشـت  گرامـی 

)شـکر( تحت عنـوان »خانواده ها و بیماری شـکر« 

در کابـل تدویـر یافتـه بود گفت که از آغاز سـال تا 

بـه حـال، بيـش از ١٥ هزار تن کـه 8٥٠٠ تن آنان 

را زنـان تشـکیل مـی دهنـد، در پنـج مرکـز صحـی 

ثبـت شـده اند.

وی با بیان اینکه شـکر هشـتمین بیماری کشـنده 

در جهـان اسـت، افـزود: »هـدف از گرامی داشـت 

از ایـن روز، بلنـد رفـن سـطح آگاهـی خانـواده ها 

از ایـن بیـماری و اتخـاذ برنامـه هـای مراقبتی می 

باشد«.

طبـق شـواهد و مطالعاتـی کـه توسـط فدراسـيون 

بیـن المللـی بیـماری شـکر کـه در سـال ٢٠١٢م 

در  نفـر  حـدود8٤9٠9٢  اسـت  شـده  انجـام 

افغانسـتان از ایـن بیـماری رنج می برند کـه از این 

شـمار سـالانه ١9٧٧3 تـن جـان خود را از دسـت 

می دهنـد.

 )Dr.Rik.Peeperkorn( داکـر ريک پيـپ کـورن

نشسـت  درايـن  جهـان،  صحـی  سـازمان  رئیـس 

گفـت کـه دیابـت، یـک مـرض کشـنده اسـت کـه 

سـالانه در تمـام جهـان تعـداد زیـادى از مـردم بـه 

ایـن بیـماری دچـار مـی شـوند .

را  امسـال  آگاهـی دهـی  او در حالیکـه کمپایـن 

تقدیـر کـرد، اظهـار امیـدواری نمـود کـه در مـورد 

ایـن بیـماری، از ایـن طریق بـه مردم آگاهـی داده 

شـود و کسـانیکه بـه ایـن بیـماری مصـاب انـد بـه 

تـداوی خویـش بپردازنـد.

قـرار اسـت وزارت صحـت عامـه افغانسـتان، سر از 

امـروز کمپایـن دو روزۀ آگاهـی  دهـی را در باغ بابر 

و شـهرآرای کابـل راه انـدازی کند.

تاجکسـتان  د  وايـي،  سرچینـې 

یـوه  پـه  ولایـت خجنـد  د شـمالي 

زنـدان کـې د نښـتې لـه املـه ۵۰ 

زندانیـان وژل شـوي دي. د نومـبر  

پـه ۷مـه د خجند په یـوه زندان کې 

د  تـر منـځ  زندانیانـو  او  پولیسـو  د 

نښـتو خبر خپور شـو چې دا نښتې 

لا هـم روانـې دي.

د تاجکسـتان حکومـت پـه دې اړه 

لـه خپرولـو ډده  د ډېـرو معلوماتـو 

کـړې.

تـه  راډیـو  ازادي  خلکـو  سـیمې  د 

ویـلي چـې پولیـس د بلـوا د ځپلـو 

لپـاره زنـدان ته اسـتول شـوي او له 

هغـه ځایه د ډزو غږونـه هم اورېدل 

شـوي دي.

پـه تاجکسـتان کې یـوې حکومتي 

د  مسـئلې  د  چـې  سرچینـې 

حساسـيت پـه خاطـر یـې د خپـل 

نـوم د پـټ پاتـې کېـدو پـه شرط د 

ازادي راډیـو خبریـال تـه ویلي چې 

پـه دغو نښـتو کې تر اوسـه ۵۰ تنه 

دي. شـوي  وژل 

حکومتـي  پټـو  تاجکسـتان  د 

ازادي  مخکـې  دې  تـر  سرچینـو 

راډیـو تـه ویـلي وو چـې د بلـوا ضـد 

پولیسـو او زندانیانو ترمنځ په نښـته 

کـې ۲۲ بندیـان او دوه سـاتونکي 

دي. شـوي  وژل 

د اسـلامي دولـت وسـله  والـې ډلې 

داعـش ادعـا کـړې چـې پـه خجند 

کـې د زندانیانـو په بلوا کـې د دوی 

وسـله  والـو لاس درلود.

د تاجکستان په یوه زندان کې ۵۰ کسان وژل شوي

کمپاین دو روزۀ آگاهی  

دهی دیابت در کابل 

برگزار می شود

ژونـــــد

د شپې وختي ویده کېدل دا ګټې لري

خدای پاک په خپل کتاب کې په واضحه 

د  ستاسو  مې  شپه  چې  کړي  بیان  توګه 

راحت، ارام او سکون لپاره پیدا کړې او ورځ 

مو بیا د کار لپاره. که یو انسان د ورځې هر 

څومره ستړی وي، خو که د شپې سم خوب 

له منځه ځي. ځینې  نو ستړیا یې  وکړي، 

خلک د شپې وختي ويده کېږي، خو ځينې 

نور بیا ناوخته. که تاسو د شپې وختي ويده 

شی، نو له ښې روغتیا به هم برخمن وی.

ویده  وختي  شپې  د  چې  کسان  هغه    -۱

کېږي، د نورو په پرتله یې پوستکی تازه وي. 

تاسو چې کله د شپې وختي ویده کېږی، 

نو ارو مرو سهار وختي پاڅېږی. هغه کسان 

یې  بدن  کوي،  اندازه خوب  کافي  په  چې 

د  یې  دا  او  تولیدوي  حجرې  ډول  پوره  په 

پوستکي د تازه کېدو لامل کېږي. 

ویده  وختي  شپې  د  چې  کسان  هغه   -۲

کېږي، د ورځې په اوږدو کې په پوره انرژۍ 

کار کولی شي او لږ ستړي کېږي.

۳- وختي ويده کېدل د مناسب وزن لپاره 

ګټوره چاره ده، خو په دې شرط چې سهار 

وختي پورته شی.

خوب  اندازه  کافي  په  چې  کسان  هغه   -۴

کوي، ډېر لږ د وېښتانو د تویېدو په ناروغۍ 

د  خوب  کافي  چې  دا  مانا  کېږي.  اخته 

انسان وېښتان هم قوي کوي.

سهار  او  کېدل  ویده  وختي  شپې  د    -۵

وختي پاڅېدل، د زړه، دماغ او ټول بدن د 

روغتیا لامل کېږي.

خام  که  هغه  کې  ټوله  په  سابه 

د  پاخه،  هم  یا  او  کېږي  خوړل 

ګټور  خورا  لپاره  روغتیا  د  انسان 

د  کاهو  وایي،  روغتیاپالان  دي. 

وینې له صافولو سره مرسته کوي. 

له دې سره  سره کاهو صفرا کموي، 

قبضیت، ټوخی او د بدن دردونه له 

منځه وړي او خوب اراموي. کاهو د 

مېکروب ضد خاصیت لري، تنده او 

د سینو درد له منځه وړي. دغه راز 

د مثانې د زخمونو لپاره درمل دي 

هغه  پرانيزي.  لار  لپاره  ادرار  د  او 

کاهو  لري،  نه  اشتها  چې  کسان 

د دې  ده.  نسخه  ټولو ښه  تر  ورته 

مو  ځای  شوي  ټپي  په  چې  لپاره 

له سره وېښتان را شنه شي، کاهو 

وخورئ. په چین کې هغه مېرمنې 

د  ورکوي،  شیدې  ته  ماشوم  چې 

شېدو د زیاتوالي لپاره کاهو خوري.

د کاهو زیانونه:

د کاهو تخم د کوکنارو تخم ته ورته 

او مخدر دی؛ که وخوړل شي، سر 

د  خوب  د  او  کوي  پیدا  ګنګي 

زیاتوالي لامل ګرځي. که کاهو له 

شي،  وخوړل  زیات  اندازې  ټاکلې 

حافظه کمزورې کوي، د سرګو لید 

او جنسې قوه له منځه وړي.

۳

د کاهو له دې ګټو او زیانونو خبر یاست؟

اردوغان سياسي لوبه او فرانسه د خاشقجي د مرګ د پوښلو هڅه کوي

د خاشقجي پر سر د ترکيې او فرانسې د بهرنيو چارو وزيرانو ناندرۍ:

ــاره  ــازه خپ ــوه ت ــه ی ــو د څــار ټولنــې پ د بــشري حقون

ــي  ــتان تعلیم ــې د پاکس ــلي چ ــې وی ــور ک ــړي راپ ک

نظــام پــه نــړۍ کــې تــر ټولــو ناقــص او بــد نظــام دی. 

د دې ټولنــې پــه خــبره پــه ۲۰۱۵ ز کال کــې پــه 

اســلو کــې غونــډه وشــوه او پــه هغــه کــې د پاکســتان 

ــل  ــو ناقــص نظــام وبل ــر ټول ــړۍ ت تعلیمــي نظــام د ن

شــو چــې لــه هغــه مهالــه تــر دې دمــه یــې هېــڅ راز 

ــه دی کــړی. ــون ن مثبــت بدل

 پــه دغــه راپــور کــې راغــلي چــې همــدا اوس پــه دغــه 

هېــواد کــې ۲۲ میلیونــه ماشــومان ښــوونځیو تــه لــه 

تــګ محــروم دي چــې لــه دې ډلــې یــې درېیمــه 

ــې  ــار ټولن ــو د څ ــشري حقون ــې دي. د ب ــه نجون برخ

ــاره د  ــو لپ ــې د نجون ــلي چ ــې راغ ــور ک ــه راپ ــه دغ پ

او  دي  بــدې  ټولــو  تــر  ادارې  تعلیمــي  پاکســتان 

ــه  ــه تعلیمــي نظــام د ســتونزو ل ــې د دغ ــری نجون ډې

ــوي.  ــه ک ــه ښ ــه زړه ن ــړو ت ــه زده ک امل

پــه راپــور کــې وړانــدې راځــي چــې پــر تعلیمــي 

نظــام د حکومــت بــې ځایــه فشــارونه، ناامنــي، غلــط 

سیاســتونه او ورتــه ســتونزې د دې لامــل شــوې چــې 

ــن شي،  ــره زیانم ــر ډې ــام ت ــي نظ ــتان تعلیم د پاکس

خــو پاکســتان د بــشري حقونــو د ټولنــې د دغــه 

ــودلی. ــه دی ښ ــون ن ــه اړه غبرګ ــور  پ راپ

د بشري حقونو د څار ټولنه: 

پاکستان د نړۍ تر ټولو نیمګړی 

او بد تعلیمي نظام لري


